
1. Արտաքին գործերի նախարարություն
	04.10.2023

	
	1111/51577-23

	Դատափորձագիտական գործունեության ոլորտում ԱՊՀ մասնակից պետությունների համակարգող խորհրդի ձևավորման մասին համաձայնագրի (այսուհետ՝ Համաձայնագիր) կնքումն, ըստ փորձագիտական գնահատականի, բխում է անդրսահմանային կազմակերպված հանցավորության դեմ պայքարի և Համաձայնագրի կողմերի անվտանգության ապահովման արդյունավետության բարձրացման նպատակով դատափորձագիտական ոլորտում կանոնավոր փոխգործակցության հաստատման անհրաժեշտությունից։ Վերոհիշյալ փաստաթղթի կնքմամբ նախատեսվում է ԱՊՀ մասնակից պետությունների ճյուղային համագործակցության նոր մարմնի ստեղծում, որն իր իրավասությունների շրջանակում կոչված է լինելու ապահովել Համաձայնագրի կողմերի դատական փորձաքննության մարմինների փոխգործակցության կազմակերպումն ու համակարգումն, ինչպես նաև՝ միջազգային կազմակերպությունների հետ դատափորձագիտական ոլորտում հնարավոր մասնագիտական համագործակցությունը։ Համաձայնագրով նախատեսվում է, որ Կողմերից յուրաքանչյուրը նշանակում է պետական իրավասու մարմին, որը պատախանատու է Համաձայնագրի դրույթների իրականացման և դատափորձագիտական ազգային մարմինների միջև համագործակցության համակարգման համար:
Ելնելով վերոնշյալից և «Միջազգային պայմանագրերի մասին» օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Դատափորձագիտական գործունեության ոլորտում ԱՊՀ մասնակից պետությունների համակարգող խորհրդի ձևավորման մասին համաձայնագրի ստորագրումը:
	Ընդունվել է


	

2. Պետական գույքի կառավարման կոմիտե
	08.11.2023

	
	ԳՍ//34313-2023

	Հայտնում ենք, որ «Դատափորձագիտական գործունեության ոլորտում ԱՊՀ մասնակից պետությունների համակարգող խորհրդի ձևավորման մասին համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	
3. Ֆինանսների նախարարություն
	
	13.11.2023

	
	
	04/5-1/22176-2023

	«Դատափորձագիտական գործունեության ոլորտում ԱՊՀ մասնակից պետությունների համակարգող խորհրդի ձևավորման մասին համաձայնագրում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
	Ընդունվել է



